
Հայաստանի Հանրապետության նախարարներից, մարզպետներից, քա- 
ղաքապետերից, ակադեմիական եւ համալսարանական հաստատություններից, 
գիտության, մշակույթի ու տարբեր բնագավառների բազմաթիվ գործիչներից եւ 
առանձին անհատներից, Հայաստանում գործող քաղաքական կուսակցություն­
ներից, հասարակական կազմակերպություններից եւ ստեղծագործական միութ­
յուններից, Միջազգային Կարմիր Խաչի կենտրոնից, ինչպես նաեւ միջազգային 
տարբեր կազմակերպությունների Հայաստանյան գրասենյակներից, «ՀԱՑԱՍ- 
ՏԱՆ» համահայկական հիմնադրամից, ՀԲԸՄ ֊ից, Հայկական համագումարից, 
ՀՕՄ֊ից, Կյուլպենկյան հաստատությունից, Կարագյոզյան հիմնարկությունից, 
սփյուռքահայ մի շարք այլ կառույցներից եւ հաստատություններից, РЯО ОШЕКТЕ 
կազմակերպությունից (Ավստրիա), Իրանի ազգային մշակութային միությունից: 

Շնորհավորականներ են ուղարկել Հայաստանում գործող դիվանագիտա­
կան հաստատությունների ներկայացուցիչներր, արտասահմանյան երկրներում ՀՀ 
արտակարգ եւ լիազոր դեսպաններր, Սփյուռքում գործող հասարակական եւ հա­
մայնքային կազմակերպություններր:

Մ ԵՐ ՏԵՐ ԵՒ Փ ՐԿ ԻՉ ՀԻՍՈՒՍ ՔՐԻՍ ՏՈ Ս Ի Ս. Ծ Ն Ն Դ Յ Ա Ն  ԵՒ 
Ա Ս ՏՎ Ա Ծ ՀԱ ՅՏՆ Ո Ւ Թ ՅԱ Ն  ՏՈ Ն Ք  
Մ Ա ՅՐ ԱԹՈՌ Ս. ԷԶՄԻԱԾՆՈՒՄ

Հունվարի 6-ին Մայր Աթոռ Սուրբ էջմիածնում մեծ հանդիսավորությամբ տո- 
նախմբվեց մեր Տեր եւ Փրկիչ Հիսուս Քրիստոսի Սուրբ Ծննդյան եւ Աստվածհայտ- 
նության հրաշափառ տոնր:

Այս առիթով Մայր Տաճարում Հայրապետական Ս. Պատարագ մատուցեց 
Ն.Ս.Օ.Տ.Տ. Գարեգին Բ Ծայրագույն Պատրիարք եւ Ամենայն Հայոց Կաթողիկոսր: 
Հայրապետական շքեղ թափորով, զանգերի ավետաբեր ղողանջների ներքո Ամե­
նայն Հայոց Հայրապետր եւ Հայաստանի Հանրապետության Նախագահ Սերժ 
Սարգսյանն ամպհովանիով առաջնորդվեցին Մայր Տաճար:

Հայրապետական ամպհովանակիրներն էին ՀՀ Կառավարության սոցիա­
լական վարչության պետ Արամ Կարապետյանր, «Արդշինինվեստ» բանկի վար­
չության նախագահ Ներսես Կարամանուկյանր, «Հայաստան» համահայկական 
հիմնադրամի գործադիր տնօրեն Արա Վարդանյանր եւ մոսկվաբնակ բարերար 
Գագիկ Գեւորգյանր: Որպես առրնթերականեր Նորին Սրբությանն սպասավորում 
էին Նոր Նախիջեւանի եւ Ռուսաստանի հայոց թեմի առաջնորդ Տ. Եզրաս եպիսկո­
պոս Ներսիսյանր եւ Հայոց բանակի հոգեւոր առաջնորդ Տ. Վրթանես եպիսկոպոս 
Աբրահամյանր:

Ս. Պատարագի ավարտին Վեհափառ Հայրապետր կատարեց Ջրօրհնեքի 
սրբազան արարողությունր'ի հիշատակ Քրիստոսի Սուրբ Մկրտության: Այս տարի 
Մայր Տաճարում Ջրօրհնեքի խաչի կնքահայրն էր Հայաստանի

Հանրապետության պաշտպանության նախարար Սեյրան Օհանյանր:
Այս առիթով Ջրօրհնյաց սրբազան խաչր, րստ հնավանդ բարեպաշտական սո­

վորության, 40 օր շարունակ պիտի մնա ՀՀ ՊԲ տարբեր զորամասերում' օրհնելու 
եւ Աստծո սերն ու զորությունր փոխանցելու հայ զինվորներին:

Ապա Նորին Սրբությունր թափորով ուղղվեց դեպի Վեհարան' բարեպաշտ 
ժողովրդին բաշխելով Հայրապետական իր օրհնությունր եւ փոխանցելով Տիրոջ 
Սուրբ Ծննդյան ավետիսր:

Արարողությունից հետո տոնի առիթով Վեհարանի հանդիսությունների սրա­
հում տեղի ունեցավ պաշտոնական րնդունելություն, որի րնթացքում Ռուսաստանի 
հայոց թեմից բարերար Գագիկ Գեւորգյանր Նորին Սրբությանր գահակալության 
10-ամյակի առիթով րնծայաբերեց Հայրապետական գավազան:

ԱՄԵՆԱՅՆ ՀԱՅՈՑ ԿԱԹՈՂԻԿՈՍԸ ՄԵԿՆԵՑ 
ԱՄՆ ՀԱՅՈՑ ԱՐԵՒԵԼՅԱՆ ԹԵՄ

Հունվարի 9-ին Ն.Ս.Օ.Տ.Տ. Գարեգին Բ Ծայրագույն Պատրիարք եւ Ամենայն 
Հայոց Կաթողիկոսր պաշոնական այցով մեկնեց ԱՄՆ Հայոց արեւելյան թեմ' հրա­
վերով թեմական խորհրդի:

Մինչ մեկնումր Նորին Սրբությունր միաբանների թափորով Վեհարանից 
առաջնորդվեց Մայր Տաճար, ուր կատարվեց աղոթք Վեհափառ Հայրապետի 
ապահով եւ բարեհաջող ճամփորդության համար:

\

ԱՄԵՆԱՅՆ ՀԱՅՈՑ ԿԱԹՈՂԻԿՈՍԻՆ ՀԱՆՁՆՎԵՑ ՈՒՂՂԱՓԱՌ 
ԺՈՂՈՎՈՒՐԴՆԵՐԻ 0ԻԱՍՆՈՒԹՅԱՆ ՍԻՏԱԶԳԱՅԻՆ ՀԻՍՆԱԴՐԱՍԻ

ՍՐՑԱՆԱԿԲ

Հունվարի 20-ին Ն.Ս.Օ.Տ.Տ. Գարեգին Բ Ծայրագույն Պատրիարք եւ Ամենայն 
Հայոց Կաթողիկոսր մեկնեց Սոսկվա' մասնակցելու ուղղափառ ժողովուրդների 
միասնության միջազգային հիմնադրամի «Ուղղափառ ժողովուրդների միասնութ­
յան ամրապնդման գործում հատկանշական գործունեության, հասարակության 
կյանքում քրիստոնեական արժեքների հաստատման եւ ամրապնդման համար» 
Ալեքսի Բ Պատրիարքի անվան 2009 թ. մրցանակի տվչության արարողությանր: 
Ուղղափառ ժողովուրդների միասնության միջազգային հիմնադրամի մրցանակը 
շնորհվում է պետությունների, կառավարությունների եւ խորհրդարանների ղեկա­




